
Васіль Ткачоў
ВЯСЕЛЬНАЕ 
ПАДАРОЖЖА
П’еса ў дзвюх дзеях

Д з е й н і ч а ю ц ь:

П я т р о в і ч,  стары. 

Ю л і я, яго дачка.

Н і к а,

М а к с, маладажоны.

Н е в я д о м ы.

Час дзеі – нашы дні.

Месца – на беразе ракі; на двары; у закінутай хаце.

Д з е я  п е р ш а я
1.

Спадзісты бераг  ракі. Добра чуваць, як дзесьці побач пранеслася маторная лодка, і хвалі  з шумам нагортваюцца на бераг.

Ніка і Макс сядзяць, падкурчыўшы ногі,  на пэўнай адлегласці спінамі адзін да аднаго.  Па ўсяму відаць, што паміж імі адбылася толькі што перапалка. Першым парушае маўчанне Макс.

М а к с. Дзе мы зараз?

Н і к а (буркліва). На беразе ракі…

М а к с. Ды гэта я бачу і без цябе. (Падхапіўся, дзёрзка). Па тваёй віне, між іншым, мы тут!..

Н і к а. А ты дзе быў, расцяпа?

М а к с. Там… там і быў!..

 Н і к а. Мог бы ўзяць і заглянуць у мой пашпарт… Хоць раз у жыцці…

М а к с. І зноў я вінаваты! Як што, дык я! Ну… не ведаю!..

Н і к а (нахабна). А хто ж?!

М а к с. Табе колькі гадоў, калі пашпарт ужо маецца? Дарослая, значыць! Чаму я павінен  кантраляваць кожны твой крок? З якой гэта пары? 

Н і к а. Але кантралюеш жа.

М а к с. Часам – так! Жыццё вымушае.

Н і к а. Макс! Супакойся! Ці ты зноў хочаш?..

М а к с. Хачу! Прадстаў сабе!

Н і к а. Ну не тут жа… Птушачкі… Казюрачкі розныя поўзаюць… Не крычы – спугнеш…

М а к с. Я не аб тым, пра што ты думаеш.

Н і к а. Я стамілася думаць.

Узнімаюцца.

М а к с. Я хачу, каб ты, нарэшце, не заводзіла мяне. Я не  Бумер.

Н і к а. Дарэчы! А  ты давяраеш тым людзям, у якіх мы яго пакінулі?

М а к с.  Ну магла ж ты ўзяць у рукі пашпарт, перш чым пакласці яго ў сумачку, і зірнуць на свой адбітак? Не ў туалет жа сабралася!..

Н і к а. Я ў цябе пытаю: ты тым людзям давяраеш, у якіх мы пакінулі  Бумер?

М а к с. Ды пайшоў ён да д’ябла,  той  Бумер!

Н і к а. Дарэмна ты так.

 М а к с. Здаўсяся б ён мне, Казанціп.

Н і к а. Святое не чапай! У нас не проста паездка, а вясельнае падарожжа.

М а к с. А мяжа, як бачыш, на замку.

Н і к а. Мяжа! Гульня нейкая дарослых людзей. Я, між іншым, і ў тым годзе ездзіла на Казанціп з маміным пашпартам. Дурніца я! Ды не гаварыла я табе, што ў мяне зусім няма  пашпарта…

М а к с. Як?!

Н і к а. А так! Згубіла….

М а к с. Нічога не зразумею. Дык а як жа нас распісалі ў ЗАГСе?

Н і к а. Ды  замоўкні ты! Даканаў!

М а к с. Дык новы атрымала б пашпарт, калі згубіла? Гэта ж цяпер проста!

Н і к а. Збіралася… А год неяк і праляцеў незаўважна. Ды і падобныя мы з мамай.

М а к с (з іроніяй).  Ну, так. Як дзве кроплі… Я ведаю. Тая нікаму рота не дае раскрыць, і ты – таксама.

Н і к а. Цешча – гэта таксама святое. Як ты можаш  так?

М а к с. А так і магу.

Н і к а. Ай-я-яй, нядобра як!

М а к с. Куды я трапіў?! Фу-у! Мне душна!.. Мне млосна!..

Н і к а. Спаласніся. Балазе, рака побач…  Спаласніся, спаласніся!.. А потым туалетнай вадой папырскай  на сябе… І будзеш добра пахнуць…

Пранёсся кацер. Шум хваляў.

М а к с. Навошта было так рызыкаваць – не зразумею.

Н і к а. Ды я мамкіным пашпартом  карысталася, як сваім. Сыходзіла. 

М а к с. Да пары да часу.

Н і к а. Хто ж ведаў, што той тып насаты… у-у!.. (Паказала, які ў таго нос) на мытні дакалупаецца. "Вам колькі гадоў,  мадам?" І пажырае нахабнымі, як у майго шэфа, вачамі. Хто гэта пытае ў жанчыны, колькі ёй гадоў? Ці ў нашай краіне ўсё можна?

М а к с. Збірайся, пайшлі!

Н і к а. Калі б цябе – запомні – не было са мною, я б прайшла  мяжу...як два пальцы аб асфальт…

М а к с. Ніка!

Н і к а (перахплівае ініцыятыву). Што – Ніка?

М а к с. Мне што, можа  вярнуцца ў Піцер? Пакінуць цябе адну?

Н і к а. Ужо позна. Вядзі да паромшчыка, калі ён зусім дзесьці ёсць. Можа, яго наогул прыдумалі, таго старога паромшчыка?

М а к с. Не, ты адкажы мне! (Сеў). Нікуды я не пайду, пакуль не адкажаш!..

Н і к а. Ды пайшоў ты!..  Разводзься!.. Адна як-небудзь дабяруся!.. (Хапае рэчы, знікае).

Максу нічога не застаецца, як пацягнуцца ўслед. У яго рэчаў пабольш.  

2.

Пакой у хаце. Сціплая абстаноўка. Але ёсць тэлевізар. Пятровіч якраз і наладжвае яго. Не атрымліваецца. У сэрцах стукае кулаком па вечку, і тэлевізар  вырак некалькі знаёмых фраз  з рэпрызы Міхаіла Еўдакімава. І – замоўк.

П я т р о в і ч. Дзякуй і на гэтым. З мяне, дарэчы, таксама багата не возьмеш. Усё зношваецца, усяму свой тэрмін. Гэтаму тэлевізару не менш гадоў, чым мне, відаць.  А Юлька, ліса, таксама мне заладзіла адну і тую ж песню: я цябе, бацька, ажаню. Хопіць халасцяцкі лад жыцця весці. Пад крылцам бабулькі якой-небудзь прыгрэешся, глядзіш, і іншае жыццё пачнецца. А гэта, Юлька, ты  бачыла?! (Ткнуў кукіш). Таму і даў дзёру на пераправу. Далей ад цябе, Юлька, далей ад унучкі,  далей ад машын, якіх распладзілася гэтулькі, што дыхаць у тым горадзе нечым.  А тут – ціха. Добра тут…

Тэлевізар вырак некалькі фраз з рэпрызы Алены Сцепаненка.

П я т р о в і ч  (тэлевізару). Або замоўкні зусім, або гавары так, як трэба. Адно з двух. Не нярвуй.

Тэлевізар выбраў першае. Пятровіч вырваў шнур з разеткі.

П я т р о в і ч.  Хвалю. Люблю паслухмяных. (Займаецца хатнімі клопатамі: налівае ваду ў чайник, ставіць на плітку; нацягнуў на нос акуляры, перебірае грэчку. Тэлевізару). Цябе, між іншым, і злодзеі  не ўзялі. Так што не храбрыся. Табе, табе, тэлевізар, гавару. Прадукты падчысцілі, а цябе  і пальцам не кранулі. А? З’еў? Што скажаш на гэта? Так што нос не задзірай асабліва. Стары, так і скажы.  Можна і без цябе пражыць… Без старой жыву… без малага два гады ўжо хутка будзе, і без цябе… як-небудзь… ператрываем… (Махнуў рукой). Грэчка дробная надта. Карысці з яе мала будзе. Ну, дый добра. Схаджу снасці праверу. Да рыбы і гэтая грэчка згадзіцца. (Выходзіць).

3.

Пакой у хаце. Стук у дзверы. Стук паўтараецца. З'яўляюцца Ніка і Макс.

Н і к а. Ёсць хто?

М а к с. Пятровіч! . Яго, я не забыўся, Пятровічам клічуць?

Н і к а (кліча, не адрэагаваўшы на пытанне Макса). Пятровіч!

М а к с. Ды тут нікога няма.

Н і к а. Вядома, няма. У гэтай хаціне і схавацца не схаваешся... Ну што будзем рабіць?

М а к с. Чайнік, бачыш?

Н і к а. Бачу. Закіпае. Нас чакаюць, аказваецца?

М а к с. Выйшаў стары, калі вада грэецца. Хутка вернецца. 

Н і к а. Будзем атабарвацца.

М а к с. Не прагоніць. Тыя ж людзі і сказалі: Пятровіч – чалавек!

Н і к а. Паглядзім…

Селі. Маўчаць.

М а к с. Скажы што-небудзь.

Н і к а. Ды пайшоў ты! "Як дзве кроплі…"

М а к с. Успомніла!

Н і к а. Канешне, успомніла, калі пра маму так.

М а к с. Пра цешчу.

Н і к а. Макс! Ты мяне дастаў сёння, як ніколі!.. Спыніся!..

М а к с. Ты сказала… ну, там, на беразе ракі… Памятаеш?

Н і к а. Што я сказала? Што?

М а к с. "Разводзься".

Н і к а. Ну, дык што ж ты?..

М а к с. Я б, можа, і падумаў…

Н і к а. Вось і падумай…

М а к с. Але ў цябе ж пашпарта няма..

Н і к а. Годзе, годзе здзекавацца!

М а к с. Маўчу, як хек.

Н і к а. Выдатна.

Паўза.

М а к с. Тады атрымаецца, што я разводжуся не з той…

Н і к а. А з кім жа?

 М а к с. З цешчай, калі па гэтаму пашпарту… які ў цябе…

Н і к а. Ну, блін! Ну ты і Дастаеўскі, аднак!..

М а к с. Яшчэ невядома, хто каго дастаў.

Н і к а. Каго я вязу на Казанціп?! 

М а к с. Мяне.

Н і к а. Упасці і не ўстаць!

М а к с. Перажывеш.

Н і к а. Мне ж там усе так і скажуць: Ніка, каго ты сюды прывезла?  Дзе гэты фрукт вырас? На якім дрэве?

М а к с. На какосавым.

Н і к а. Можа, гэта і к лепшаму?..

М а к с. Што?

Н і к а. Табе яшчэ і гэта скажы. На сваю галаву.

М а к с. Ніка! А давай мірыцца?

Н і к а. Які раз ужо сёння?

М а к с. Пачакай, прыпомню. (Успамінае). Ну, дапусцім, дзесяты?

Н і к а. Мірыся.

М а к с. Ты гатова?

Н і к а. Я заўсёды гатова! Хоць і ў піянерах не была.

М а к с. Начхаць я хацеў на тых піянераў…

Н і к а. І зноў ты маму зняважыў?

М а к с. Як? Якім чынам?

Н і к а. Яна была не толькі піянеркай, але і працавала піянерважатай.

М а к с. А кім, калі не сакрэт, твая мама не была? Або, дакладней, мая цешча? Кім яна толькі не працавала ў цябе?

Н і к а. У нас.

М а к с. Зразумеў. Будуць зробленыя аргвывады. 

Н і к а. Ты ж мірыцца сабраўся. А лезеш у бурбалку.

М а к с. Міруся! Так і быць! (Абняў Ніку).

З'яўляецца Пятровіч са слоікам, у якім плавае жывы рак. Маладажоны адчуваюць сябе ніякавата.
П я т р о в і ч.  Не-не, вы працягвайце. Дзела маладое. А я палюбуюся…

Маладажоны так і стаяць, абняўшыся.

П я т р о в і ч (захапляецца ракам, затым  паставіў слоік на стол). Не гэтым разам, а неяк раней, калі я прыехаў сюды, на прыступках хаты сустракае мяне… хто б вы думалі?..

Маладажоны паціскаюць плячыма.

П я т р о в і ч. Маленькі сабачка. Задзірлівы такі. І не пускае мяне… Гаў-гаў!..  Я тут наездамі бываю… І за той час, пакуль адсутнічаў, сабачаня аблюбаваў маё старае рачное жыллё і стаў тут паўнапраўным, як яму здавалася,  гаспадаром… Свята месца пуста не бывае…  Што ён тут еў – незразумела, што піў… ну, вады, прынамсі, хапае… раку ніяк нельга выпіць… а крычыць так ліха, гатовы мяне прама за нагу цапнуць….  Голас у яго дужа звонкі быў. І злы. Як усё роўна на ўвесь белы свет пакрыўджаны.  Ледзь угаварыў яго, каб  упусціў…

Н і к а (з’ёжыўшыся).  Добры дзень.

М а к с. Ага. Добры...

П я т р о в і ч (кіўнуў). Так што мне не ўпершыню, так сказаць… Вы, я бачу, меней агрэсіўныя, чым той палкан. Зараз чайком я вас пачастую. На вішні і малінніку завараны. Смак.

Н і к а. Нам няма калі, вялікі  дзякуй…
М а к с. Мы зусім не за гарбатай да вас.

П я т р о в і ч.  Гасцей трэба сустракаць прыветна. Садзіцеся, на што ёсць. У нагах, гавораць, праўды няма.

Ніка і Макс сядаюць. Петровіч рыхтуе гарбату.

М а к с. Гэта што ў слоіку?

Н і к а. Рак, дурань.

П я т р о в і ч.  Рак, правільна. З'явіліся ракі яшчэ летась. Доўга не было іх, а вось узялі і з'явіліся. Вада, значыць, чыстая. А рыбы мала. Няма, можна сказаць. Я б за электравуды ў турму садзіў нягоднікаў.

М а к с. Можна яго патрымаць?

П я т р о в і ч. Дзяўчыну трымаеш неблага, можна і рака.

Ніка пырскнула смехам. Макс разглядвае рака.

М а к с. Першы раз бачу жывога рака.

Н і к а. Я толькі чырвоных бачыла. На кірмашы. Па тэліку – не ў залік. І яшчэ я анекдот пра ракаў ведаю. Дакладней, тост.
П я т р о в і ч (ставіць кубкі на стол, затым налівае ў іх гарбату). Да чаю як раз і тост спатрэбіцца. Давай, давай свой тост. Паслухаем.

Н і к а. У прафтэхвучылішчы праходзіць  конкурс… ну, увогуле, усе пэтэвушнікі дэманструюць сваё майстэрства… чаму навучылі іх і так далей… Журы, як і належыць, на сваіх месцах. Адзін хлапчук нясе на падносе горку смажаных ракаў. І – о, цуд! – усе яны варушацца… як жывыя! Прысудзілі таму першае месца і пытаюць: раскажы вось нам, членам журы, як дабіўся ты такога? Ракі вараныя, а варушацца. А пераможца-пэтэвушнік здзіўлена паціснуў плячыма і адказвае: а што тут такога загадкавага? Я падсунуў пад ніз аднаго жывога рака, ён там варушыцца і ўсіх валтузіць… Так што вып'ем гарбаты за вас, дзядуля… можна вас так назваць?

П я т р о в і ч. Калі ласка, калі ласка. Я ж  не бабуля, правільна?

М а к с. Цаню за гумар. (Паапладыраваў).

Н і к а. Так што вып'ем гарбату за вас, Пятровіч, каб вы яшчэ доўга і самі варушыліся, і іншых варушылі!..

П я т р о в і ч. Малайчына. Добры тост. Будзем яму падпарадкоўвацца.

Н і к а ( дзьме на кубак з гарбатай).  Пятровіч, мы да вас.

П я т р о в і ч.  О! Вы,  аказваецца, пра мяне ўсё ведаеце?

Н і к а. Уявім, не ўсё…

М а к с. Я – Макс, яна – Ніка. Выручайце нас.

П я т р о в і ч.  Чым жа  я вам магу дапамагчы?

Н і к а. Лодкай.

М а к с. Лодкай, так!

П я т р о в і ч.  Ніяк на рыбалку сабраліся?

Н і к а. Ратуйце, Пятровіч!

П я т р о в і ч. Растлумачце, у чым справа?

М а к с. Ды ні на якую ні на рыбалку! У нас вясельнае падарожжа. Разумееце?

 П я т р о в і ч.  Во як! Тады – шчасліва.  Колам дарога.

Н і к а.  У тым-та справа, што не колам…

М а к с. Мытня сказала: стоп!

П я т р о в і ч.  Чым жа вы горшыя за іншых?

Н і к а. Тым, што ў нас грошай упрытык.

М а к с. Мала. Толькі не бензін і на пару бутэрбродаў.

Н і к а. Думалі, на Украіне сала набыць.

М а к с. А што, і з салам бутэрброды – першы сорт. Спрабаваў.

Н і к а. Мне абяцалі даць добра падзарабіць.

П я т р о в і ч.  А чаго ж тады ў Тулу са сваім самаварам?

М а к с. Гэта хто, я самавар? Я ў вас пытаю, Пятровіч? Каго ты меў на ўвазе?

П я т р о в і ч.   Жартую, жартую. А як яшчэ на моры можна зарабіць грошай? Якім метадам? Наслухаўся я пра тое мора багата чаго…

М а к с. Ды куды ўжо вам знаць!..
П я т р о в і ч.  Прабачце мяне, старога дурня…

 М а к с. Горача тут!.. Я паветрам падыхаю… (Выходзіць).
П я т р о в і ч.  Пакрыўдзіўся?

Н і к а. Не ведаю… Мабыць… Увогуле, Макс крыўдлівы. Але ён хутка адыходзіць. Перапраўце нас, Пятровіч, на Казанціп. А?

П я т р о в і ч  (здзіўлена). Куды-куды?

Н і к а. На Казанціп.

П я т р о в і ч.  Не ведаю, што гэта такое…

Н і к а. Казанціп – гэта мыс такі…  на Чорным моры. Там збіраецца найбольш крутая моладзь з ўсіх куткоў былога Саюза. Маладзёжная тусоўка, прасцей кажучы. Дыскатэка. І бавіць час… Нават з далёкага замежжа прыязджаюць хлопцы і дзяўчаты.

П я т р о в і ч. Мілая мая, харошая, але не магу сёння заплысці на сваёй лодцы далей  сярэдзіны ракі. Далей – чужая тэрыторыя. Там украінскія пагранічнікі.

Н і к а. А чаму нашых тут не відаць?

П я т р о в і ч.  Калі трэба, яны з'явяцца. За гэта ты не хвалюйся. Як з-пад зямлі вырастуць.

Н і к а. А мы на вас так спадзяваліся!

П я т р о в і ч. Чым і магу дапамагчы, дык гэта даць вам начлег.

Н і к а. Дзякуй і на гэтым. Што ж рабіць, а? Што ж рабіць? Нас жа чакаюць! Жах! Горш, мабыць, не бывае, калі паабяцаў, а не зрабіў…
П я т р о в і ч (рыхтуе пасцель). Вось тут будзеце спаць. Вам разам?

Н і к а. Вядома. Ужо амаль два гады, як мы пабраліся шлюбам.

Уваходзіць Макс.

Н і к а (уладарна). Курыў?

М а к с. Ды пайшла ты!..

Н і к а. Мы ж дамовіліся – не курыць.

М а к с. Ды я б і выпіў, калі б хто наліў.

П я т р о в і ч.  Магу пачаставаць.

Н і к а. Не, не трэба.

М а к с. А чаго? І вып'ю.

Н і к а. А я сказала: не!

М а к с. Добра, добра, супакойся.

П я т р о в і ч.  Калі ласка, пасцель гатовая.

М а к с. Яшчэ рана.

П я т р о в і ч.  Ваша справа. А я пайду снасці праверу. Каля самой пераправы нічога не было, пуста, а далей месцы больш рыбныя. Спадзяюся, там мне пашанцуе.

М а к с. Пятровіч! А тэлік  што, не кажа?

П я т р о в і ч. Ды ён стары ўжо…

М а к с. Дазволь, я пакалупаюся?

Н і к а. Макс зробіць.

П я т р о в і ч.  Калупайцеся. (Памкнуўся выйсці, але вярнуўся). А чаму вас праз мытню не пусцілі, калі не сакрэт?

Н і к а. Макс зараз гарлапаніць пачне.

М а к с (займаецца тэлевізарам).  Ды не буду, не буду. З мяне ўжо, падобна на тое, увесь дух выйшаў. Адвёртачку! (Працягнуў руку ў бок Пятровіча).

Н і к а. З пашпартамі наблыталі.

П я т р о в і ч  (уклаў адвёртку ў руку Максу). Сур'ёзнае што, або так, дробязі?

Н і к а. Дробязі.

М а к с. Нічога сабе – дробязі!

Н і к а. Вось, ужо пачынае заводзіцца.

М а к с. А мне, між іншым, тут, у гэтай каюце,  падабаецца.

Н і к а. Хопіць  папракаць мяне! Я ж год рыхтавалася да казанціпу! Год! Як ты зразумець не можаш, шкодзіна?

М а к с. Уся прастора ў гэтым кубрыку  запоўнена энергіяй трох чалавек. Усяго толькі. І – досыць! А як можна запоўніць сваёй энергіяй, хаця ты і курсы скончыла, велізарную прастору над сінім Чорным морам? Там з гэтым  нікаму не наканавана справіцца….

Н і к а. Ненармальны!

М а к с. Уявім, што так. А хто ж тады ты?

П я т р о в і ч.  У мяне тут не лаюцца. У маю прысутнасць.

М а к с. Зразумела.

Н і к а. Больш не будзем.

М а к с. І менш таксама…

Н і к а. Чулі? Вось так заўсёды.

П я т р о в і ч. А што, у нас адна мытня?

Н і к а. Не.

М а к с. Але з доўгім носам мытнік адзін. (Да Нікі). Мне сказаць, альбо сама скажаш?

Н і к а. Я паслала яго… на тры літары….

М а к с. Калі б толькі на тры! Ого, што там было! Страх! Уносілі ногі, адным словам.

Н і к а. Ён, той даўганосы,  сказаў, што перадасць маё прозвішча на ўсе пераходныя пункты…

М а к с. Поўны хандрэц!

П я т р о в і ч.  Так.  Тупік. Сапраўды.  (Выйшаў). 

Макс займаецца тэлевізарам, Ніка прылегла.

Н і к а. Падушка сенам пахне. Прыгажосць!.

М а к с. Ніка!

Н і к а. Чаго табе?

М а к с. Ну, раз так атрымалася… не па маёй віне, вядома…

Н і к а. Зноў ты за старое?!

М а к с. Прабач: выскачыла. Апошняя надзея, што мы можам пераправіцца з дапамогай Пятровіча, правалілася.

Н і к а. А чаму ж тады тыя людзі нам сказалі, што гэта ён можа зрабіць?

М а к с. Чаго не ведаю, таго не ведаю.

Н і к а. Не такі, мусіць, Пятровіч, за каго сябе выдае.

М а к с. Усюды – грошы, грошы, грошы. І лепш – баксы.  А гэтага  ў нас як раз і не маецца. Зробім высновы?

 Н і к а. Калі табе так хочацца…

М а к с. Куды мы соўгаемся, на які Казанціп, калі ў кішэні пуста? Я гэта табе хацеў сказаць.

Н і к а. Зарабляй, каб не было пуста. Хто замінае? 

М а к с. Ды і на твае не разгуляешся.

Н і к а. Забеспячэнец – муж, а не жонка.

М а к с. Прабач. Ну, не мільянер. Не жулік. Да таго ж, жыць трэба па сродках.

Н і к а. А хочацца , каб тых сродкаў было як мага больш.

М а да с. Тады трэба было выходзіць за футбаліста. Зараз самы кепскі футбаліст атрымлівае шалёныя грошы. І што цікава, нават сам спонсар свайму намесніку не гаворыць, колькі тым адшпільваюць. Вялікі сакрэт.  З Масквы едзе трэнер і абавязкова трох-чатырох цягне за сабой футбалістаў. А ў іх пад'ёмныя – нам не пад'ёмныя!.. Сезон  па полі паходзяць, дурня паваляюць, і гут бай!.. Ці за хакеіста вылятай. Адно і тое ж.

Н і к а. Пазнаём!

М а к с. Не думаю, што ён кінецца на жанчыну, якая да яго пабудзе двойчы замужам.

Н і к а. Ну, вось!.. А гаварыў, што пра мой першы шлюб ніколі нагадваць мне не будзеш. Дзе тваё слова, карнік?

М а к с. А ты гаварыла, што ніколі не будзеш дакараць мяне, што мала зарабляю. Галоўнае, не піць. Не п'ю! Ужо трэці дзень як!.. Сыходжу, адчуваю, з розуму!..

Н і к а. Жадала б я бачыць, як ты б павёў сябе на маім месцы. Прыходзіць мой сяржанцік-мент п’яны ў драбадан і абавязкова прысцягне да батарэі наручнікамі. Абавязкова. Балюча ж!.. Ды і папісяць трэба схадзіць… А праспіцца, на карачках поўзае,  прабачэння просіць. Ну, не вырадак?  Даравала раз, другі… Але ж колькі  можна?! Добра, што  абразумілася своечасова, адразу пакінула яго… без хваста… Яго потым турнулі з міліцыі.. Ну п’янь, п’янь!.. Самая сапраўдная!.. Хаця і ў пагонах. Хто такога трымаць стане? А такім і зброю давяраюць. Пару раз ён таксама з пісталетам  дадому прыходзіў… Быў бы мне казанціп, калі б жыла я з ім.

М а к с. Прабач.

Н і к а. І сімкі  няма, каб пазваніць. Пастка!..

М а к с. І тут пралёт. А каму пазваніць?

Н і к а. Эстэту. Ён чакае нас заўтра раніцай. Не толькі ён – нас усе чакаюць.

М а к с. І мяне таксама?

Н і к а. Цябе – не ведаю, сказала, я буду не адна. А з кім –  не цікавіліся.

М а к с. Дык яны на каго вячэру заказвалі – на мужчыну, альбо, можа, на тваю сяброўку? 

Н і к а. Туды не жраць едуць…

М а к с. Зразумела. Падобна на тое, тэлевізар пачынае дыхаць…

Н і к а. Ды навошта табе ён здаўся, тэлевізар гэты?

М а к с. Не мне – Пятровічу хачу добрую справу зрабіць. Аддзячыць яго ж неяк трэба.

Н і к а. Цікава, а дзе яго той сабачка?

М а к с. Не магу знаць. (Радасна).  Робіць тэлік!

З тэлевізара даносіцца танцавальная мелодыя, і Макс цягне Ніку на круг. Тая ўпарціцца, але нядоўга.  Танчаць. У гэты час з'яўляецца Юлія. Яна модна  апранута – уся з сябе. Даволі прыгожая.

Ю л і я (на правах гаспадыні). Дзе Пятровіч?!

М а к с. Мы за яго…
Н і к а. … не распісваліся. 

М а к с. Далучайцеся.

Ю л і я (выцягнула шнур з разеткі). Хто вы такія і чаму няма Пятровіча?

Н і к а. Зачыні сёрбала, баба!

Ю л і я. Гэта хто баба? Я, ці што?

Н і ка а. А то я!

Ю л і я. Чуеш, сцерва, каціся, пакуль я твае кудзеркі  на сваё руку не наматала. Каму гавораць?

М а к с. Сітуацыя рашуча змяняецца. Пачынаюцца баявыя дзеянні, здаецца? Бура ў пустыні!

Ю л і я. Сынок! Ты чуеш мяне, сынок?

М а к с. А каго ж яшчэ?

Ю л і я. Гэтая квазімода мне якраз  у дочкі падыходзіць, а як губкамі шаўкае! Уймі яе. Прашу цябе, сынок! 

Н і к а. А я з мамай толькі так і размаўляю. Толькі так і не інакш. А цяпер правальвай. Усё месцы занятыя.

М а к з (ірвецца ў бой, але яго прытрымлівае Ніка). Ды як вы маглі маю жонку?! Хто дазволіў?! У які час жывем?!..

Н і к а. Не торгайся. Стой спакойна. Як у Загсе.

М а к с. Ды я!..

Ю л і я. Прэч! Прэч, сказала! (Хапае падушку, запускае ў Ніку).

М а к с. Тэлевізар не чапаць! Я яго адрамантаваў!

Н і к а. Раскідалася, аднак!.. (Запускае ў Юлію коўдру). Атрымлівай!..

М а к с. Трымацца ды апошняга! Чакаем спецназ!.. Чакаем падмацаванне!..

Нарэшце супакоіліся. Цяжка дыхаюць. З'яўляецца  Пятровіч.

П я т р о в і ч.  Ты?

Ю л і я. Я.

П я т р о в і ч.  Як ты даведалася, што я тут?

Ю л і я. А дзе ты можаш яшчэ быць? 

П я т р о в і ч.  Хаця, так…

Ю л і я. Што гэта за людзі?

П я т р о в і ч.  Добрыя людзі…

Ніка і Макс наводзяць парадак.

Ю л і я. У іх што, на лбе напісана, хто яны такія?

П я т р о в і ч.  Уяві сабе, так… напісана.

Ю л і я. Яна, вось гэтая  шмакадзяўка…

М а к с. Ну-ну!..

Ю л і я. …зняважыла мяне. Я ж старэй за яе!..

Н і к а. Знайшла, чым хваліцца.

П я т р о в і ч. Усё, годзе! Зараз будзем юшку варыць.

Ю л і я. На ноч гледзячы?

П я т р о в і ч.  Адчуваю, ноч будзе доўгай. Ніка! Макс! Рыбу чысціць умееце?

Н і к а. Вядома.

М а к с. З хваста. Гэта начальства з галавы…

 П я т р о в і ч. Там, на двары, столік … на ім рыба і нож… Там – светла… Я ўвярнуў лямпачку…

Н і к а. Калі яна жывая, трапечацца, я баюся.

Ю л і я. Давай, давай! Яна баіцца! Па табе відаць!..

Ніка і Макс выходзяць.

П я т р о в і ч. Ты навошта прыехала?

Ю л і я. А то ты, можна падумаць, не ведаеш.

П я т р о в і ч. Гавары!

Ю л і я. Знайшла табе парасонік.

П я т р о в і ч.  Які яшчэ парасонік?

Ю л і я. Які прыкрые ў любое надвор'е. Над табой не капне. А, татуля? Ну, чаму ты такі  кіслы, галаву павесіў, журботны і невясёлы?

П я т р о в і ч. Едзь дамоў!
Ю л і я. Ноч. Куды я, у ноч? Ты аб гэтым падумаў? Чужых людзей прытуліў, а сваю адзіную дачку – гоніш. Ну ты і малайчына!

П я т р о в і ч. Добра, пацерпім да раніцы.

Ю л і я. Ды знайшла, знайшла табе неблагую жанчыну.

П я т р о в і ч.  І на гэты раз з кватэрай?

Ю л і я. Як ты здагадаўся? Харомы!..

П я т р о в і ч. А тут вялікага розуму не патрабуецца.

Ю л і я. Дык у чым жа справа?

П я т р о в і ч. У капялюшы справа, у капялюшы! Ты пра маці б хоць сваю ўспомніла…
Ю л і я. Успамінаю… Свечкі стаўлю… А як жа!.. Ты што такое гаворыш, пахан?

П я т р о в і ч.  Добра, я ажанюся…насуперак яе волі.

Ю л і я. Вось гэта іншая размова! Я рада за цябе!

П я т р о в і ч.  Але! Але!..

Ю л і я. Я слухаю.

П я т р о в і ч. Але ты, калі ласка, знайдзі мне такую жанчыну, у якой няма кватэры.

Ю л і я. Ты што, дэбіл?

П я т р о в і ч.  Дэбіл. Уяві сабе.

Ю л і я. Нічога не зразумею.

П я т р о в і ч. А тут і разумець няма чаго. Пакуль я жывы, з сваёй кватэры нікуды і ні пад якой прапановай я не сыйду. Запомніце гэта раз і назаўжды! Колькі можна паўтараць?

Ю л і я. Але замок навошта памяняў? Грошы лішнія?

П я т р о в і ч.  Так трэба!

Ю л і я. Каму?

П я т р о в і ч. Мне, каму ж яшчэ! Пакіньце мяне ў спакоі! Дайце спакойна дажыць!..

Ю л і я. Добра, супакойся ты. Ніхто цябе не выдварае з тваёй кватэры. Дай ключ, я хоць там прыбяру… 

П я т р о в і ч. А для чаго я тады замок памяняў? Для якога нячысціка? "Дай ключ, я хоць там прыбяру".

Паўза.

Ю л і я. Але і мяне ж ты зразумець павінен. Кацька жаніхоў водзіць…

П я т р о в і ч. А ты – не?

Ю л і я. І я . Ну не магу я без іх, сінім полымем гарэлі б яны, мужыкі! Яны ўсе такія пушысценькія!.. Такія лапанькі!.. А ўдзвюх з Кацькай нам цесна.

П я т р о в і ч. Пры жывым бацьку такое гаварыць!

Ю л і я. Ну, а пры якім жа? Што карысці – пры мёртвым?..

П я т р о в і ч.  І табе не сорамна, Юлька, несці такую лухту? Ай-я-яй!..

Ю л і я. Прабач, калі што не так, бацька…

П я т р о в і ч. Праміргаў я цябе, а  Кацьку – разам. Калі яна ўжо працаваць пойдзе?

Ю л і я. Ёй як раз кватэра і трэба, каб працаваць… На хаце…

П я т р о в і ч.  І кім жа? Хаця што я гавару, дурань стары!..

 Ю л і я. Грошы кожны, як можа, зарабляе. Ну не красці ж ісці!

П я т р о в і ч.  Значыць, той раз, калі я на прыступках амаль да раніцы прасядзеў, пакуль мяне суседзі да сябе не запрасілі… яна, Кацька, ужо працавала?..

Ю л і я. Хоць апранулася…
П я т р о в і ч.  Бардак! Вакол – адзін  бардак! Што ў сям'і, што вышэй!..

Ю л і я. А ты што, толькі на свет нарадзіўся?

П я т р о в і ч.   Не, я нават зусім яшчэ не нараджаўся… У мяне ўсё наперадзе… Я чакаю свайго нараджэння!..

Ю л і я. Дык ключ дасі ці не?

П я т р о в і ч (тыцнуў кукіш). Гэта бачыла?

Ю л і я. Ды замок адчыніць– не праблема.

П я т р о в і ч.  А я ў міліцыю заяўлю. Адчыняй. Хоць сёння.

Ю л і я. Няўжо на сваіх паскардзішся?

П я т р о в і ч.  А ты як хацела! І вокам не міргну.

Ю л і я. За табой не заржавее. Бацька! Партыі даўно няма, і ты не камуніст. Азірніся вакол! Знімі шоры!.. 

Пятровіч садзіцца на табурэт, задумаўся.

Ю л і я. Усе старыя толькі аб дзецях, аб сваіх атожылках і думаюць, а ты? Апошняе гатовы аддаць. З сябе зняць. Вазьміце, унукі і ўнучкі…

П я т р о в і ч… кабялі  і сучкі…

Ю л і я. Калі ласка! Вось ашчадная кніжка! А гэта машына! А гэта, мае шаноўныя, кватэра!.. Вам!..

 П я т р о в і ч. А сам на вуліцы жыві… Або на прыступках перад сваёй кватэрай. Так, разумнікі?

Ю л і я. Ну каіцца, каіцца Кацька. Каханне зацугляла. Такое з намі, жанчынамі,  здараецца.  На першае месца выйшла каханне.

П я т р о в і ч.  А я, значыць, на другім аказаўся?

Ю л і я. Не-не, ты як быў на першым, так і застаўся. Ты на сваім месцы, тата…

П я т р о в і ч. Вось-вось! Ты правільна сказала: я на сваім месцы. І прашу, не ўмольваю пакуль, а прашу: трымайцеся далей ад таго п’едэстала, на якім я стаю... Так будзе лепш для ўсіх нас.

Ю л і я (дзёрзка). Ну, ведаеш!.. Пажывем – пабачым!.. Гэта сёння ты арол!.. А зляжаш калі? Хто, хто пра цябе ўспомніць? Хто паклапоціцца?..

П я т р о в і ч.  Няўжо вы з Кацькай? Нешта я сумняваюся, мае дарагія. А чаму гэта менавіта я павінен злегчы? Можа, я на хаду, а? Можа я, як той дзед Фішка з рамана пра Сібір, яшчэ і нагой дрыгну?.. А калі злягу, не дай Гасподзь,  тады вы праз мяне сапраўды пераступіце… Калі не палянуецеся… А палянуецеся, і наступіце сваімі шпількамі… Па мне пройдзецеся, як па тратуары… цок-цок!.. А цяпер – прэч!

Ю л і я. Не гані. Нікуды я не пайду – я ж табе сказала –  на ноч гледзячы. Закурыць  у цябе ёсць, бацька?

П я т р о в і ч.  Калі б я нават курыў, для цябе пашкадаваў бы. Ведаеш, што не куру, а пытаеш. А ўсё таму, што табе з бацькам і пагаварыць больш няма аб чым.

Ю л і я. А можа бацьку з дачкой, а?

П я т р о в і ч.  Хай будзе па-твойму…

3.

У двары. Ніка і Макс скончылі чысціць рыбу. Амаль побач пранеслася моторка…

М а к с. «Шаланды полные кефали… в Одессу  Костя привозил…»

Н і к а. Юшка –  аб’ядзенне! Я  кажу, нібыта яна ўжо ёсць…

М а к с. Яе б ды на вогнішчы прыгатаваць!

Н  і к а. А давай папросім Пятровіча. А?

М а к с. Там жа гэтая кашолка.

Н і к а. Што яна хоча ад старога? Нахабніца! А добра я ў яе коўдрай запусціла! Скамячыла, скамячыла, як газету, і атрымлівай, сцерва!.. (Смяецца).

М а к с. Табе не здаецца, што ты ў апошні час стала яшчэ больш грубай, чым была ранней?

Н і к а. Таму і еду ў  вясельнае падарожжа на Казанціп, каб перамяніцца… так-так, каб перамяніцца ў лепшы бок.

М а к с. Не едзеш, а ехала. Гэта не адно і тое ж.

Н і к а. Макс, не чапляйся, калі ласка, прашу цябе, да слоў. Не можа быць, каб Пятровіч нешта не прыдумаў.

М а к с. Упэўнена?

Н і к а. Так, упэўнена. Ён як сундучок з сакрэтам.

М а к с. Не ведаю, не ведаю. Можа быць.

Н і к а. Ну што, панеслі рыбу?

М а к с. У іх там, падобна, зацягнулася размова?

Н і к а. Пайшлі.

М а к с. Пайшлі. Пачакай, а рыбу навошта несці? Хай яна ў тазе тут і ляжыць. Пятровіч  напэўна ведае, што з ёй далей рабіць.

Н і к а. Ты маеш рацыю.

М а к с. Як заўсёды.

Н і к а. Ад сціпласці не памрэш.

З'яўляецца Юлія.

Ю л і я. Закурыць ёсць, моладзь?

М а к с. Ёсць… здаецца.

Н і к а (раўніва).  Макс!

Ю л і я. Дык ёсць ці здаецца?

М а к с. Здаецца…

Ю л і я. Ну-ну.

М а к с. Мы кідаем курыць, раім і вам.

Ю л і я. Мы больш у краіне Саветаў… дзе толькі ўсім нешта раілі… не жывем.

М а к с. Ніка, а мы і не ведалі?

Знікаюць.

4.

У пакоі. Пятровіч сядзіць за сталом,  апусціў  галаву на рукі. Убачыўшы яго ў такім становішчы, Ніка і Макс застылі на месцы.

М а к с. Пятровіч!

Н і к а. Што з вамі?

М а к с. Вам вады, можа?..

Н і к а. Ці чаго… вам, а, Пятровіч?

П я т р о в і ч  (прыпадняў галаву). Там… у скрыначцы… нітрагліцарын…

М а к с. Ага! (Прыносіць таблетку , Пятровіч паклаў яе пад язык).

П я т р о в і ч (праз паўзу).   Цяпер жыць можна…

Н і к а. А мы спужаліся...

М а к с. Я зусім… (перахрысціўся) ледзь у апраметную не праваліўся…

П я т р о в і ч. Не палохайцеся, мае дарагія… Бывае… Я ў апошні час абыходзіўся без нітрагліцарыну… не насіў яго зусім з сабой… А сёння спатрэбіўся ён… як бачыце… Сёння ў мяне асаблівы дзень…

Н і к а. Які асаблівы? Чаму?

М а к с (рашуча).  Аддам я ёй цыгарэты. Усе! Да адной! А не возьме, парву… (Выходзіць).
П я т р о в і ч.  Вас сустрэў… дачка заявілася…

Н і к а. Гэта ваша дачка?

П я т р о в і ч.  Яна. Юлька. Песня раней была такая… " Потому что наша Юлька… наш комсорг и наша первая любовь…" Па песні і  далі ёй імя .

Н і к а. А чым яна  займаецца?

П я т р о в і ч. А ты ў яе папытай.

Н і к а. Не скажа.

П я т р о в і ч.  Не скажа. Я толкам і сам не ведаю, як і што ў яе… На каго толькі не вучылася, а так нічога і не скончыла… І Кацька, унучка, па маці пайшла… па ёй… Аднаго поля ягада…

Н і к а. А жонка ў вас прыгожая была?

П я т р о в і ч. Вельмі. Жонак непрыгожых не бывае. Кожнаму мужыку яго жонка прыгожая… Я так думаю…

Н і к а. Правільна, мусіць, думаеце. А я для Макса таксама самая прыгожая, відаць…

П я т р о в і ч. Калі пакахаў, вядома…

Н і к а. Пакахаў… Грыземся толькі часта…

П я т р о в і ч. А без гэтага сям'ю не збярэш… Прыцерціся трэба… як шасцяронкам у машыне… А як жа!... Трэба… Усё трэба ў гэтым жыцці… (Устаў з крэсла, прысеў). Вось, цяпер я зусім іншы чалавек…

Н і к а. А вы ў маладосці, Пятровіч, таксама былі прыгожым…

П я т р о в і ч. У маладосці? А цяпер?

Н і к а. І цяпер… нічога. Твар прыгожы ў вас, калі прыгледзіцца… маладжавы… з чырвонымі  пражылкамі… Жанчын , мусіць, кахалі?

П я т р о в і ч.  Усяляк бывала. Паглядваў і на бок… Не без гэтага… Я вось што табе скажу, Ніка…

Н і к а. Так-так, я слухаю…
П я т р о в і ч. Здароваму мужыку адной жанчыны мала. Прыходзілася пабірацца. Але не распутнічаў, не!..

Н і к а . Смешны вы, Пятровіч! "Пабірацца". Першы раз такое чую.

П я т р о в і ч.  Марыя, адчуваю,  здагадвалася… яна ў мяне малайчына – выгляду не паказвала… Можа, ды так яно, мусіць, і было, і на яе шляху сустракаўся які-небудзь пабірака… (Працягнуў руку). Гісторыя  маўчыць…

Н і к а. А я… а я ўжо і Максу адзін раз здрадзіла…

П я т р о в і ч. А ён ведае?

Н і к а. Ведаў бы! Ого! Ён бы мяне ў парашок расцёр. А іншага выйсця і не было. Падзаляцеў ён па глупству… у пысу адну тыпу заехаў… Вядома, пад градусам быў… А тут і міліцыя… Забралі,  адным словам… Артыкул прышылі… Следчы прыходзіць на кватэру, я дома адна… кладзіся, кажа, у пасцель, калі хочаш, каб твой горача каханы муж домоў вярнуўся… А што заставалася рабіць? Што? 

 П я т р о в і ч. Гэта не здрада. А яму ўсё роўна не гавары. Мужык не зразумее… Дзеля яго, не дзеля: не зразумее… Што гэта мы з табой, Ніка,  шчыра так разгаварыліся?

Н і к а. Часам трэба. Гэта я вам толькі сказала… Хаця суседзі здагадваюцца аб усім… Следчы пад акном машыну паставіў, а сам да мяне на пару гадзін… Суседзі ж ведалі, дзе Макс… (Паўза).  Пятровіч, дык і на самой справе не можаце перавезці нас на той бераг? А далей  мы б аўтастопам дабраліся.

П я т р о в і ч.  Пагранічнікі  вакол…Нельга.

Н і к а. А сказалі, што вы можаце.

П я т р о в і ч.  Хто такое мог прыдумаць?

Н і к а. Петраковы з суседняга сяла. Мы ў іх машыну пакінулі. Прозвішча ў іх такое – Петраковы. Муж і жонка.

П я т р о в і ч. Глупства! Глупства! Паўнейшае! Гэта яны думаюць, калі я ўсё жыццё паромшчыкам працаваў, дык тут у мяне вакол адны сябры… што спераду, што ззаду…  Каб жа!.. Вада ў Дняпры таксама на месцы не стаіць… Усё рухаецца наперад, усё змяняецца… Старыя сябры памерлі, новых не завёў…

Н і к а. Нешта Макса доўга няма? Выйду, гляну. Няўжо зноў курыць? Ці, можа, таксама пабіраецца? 

П я т р о в і ч.  З маёй Юлькай яго небяспечна надоўга пакідаць. 

Н і к а. Не, нікуды  не пайду! Сам прыйдзе. Не заўсёды трэба абмяжоўваць адзін аднога ў учынках. А вы як думаеце, Пятровіч?

П я т р о в і ч.   А нячысцік яго ведае, што тут думаць. Як сэрца падказвае, так і паступай.

Н і к а. Сэрца?

П я т р о в і ч.  Сэрца, сэрца, мая харошая.

Н і к а. Пасяджу, паслухаю сэрца… (Садзіцца побач з Пятровічам).

Так і сядзяць за сталом, падпёршы твары  кулакамі.

Д з е я  д р у г а я
5.

Каля століка з рыбай. Юлія курыць, перадае цыгарэту Максу, той соладка зацягваецца.

М а к с. Каб толькі Ніка не ўбачыла.

Ю л і я. Ой, ой! Ну, а калі ўбачыць? Што тут страшнага?

М а к с. Дагавор – даражэй за грошы.

Ю л і я. Пад абцасам?

М а к с. Не зусім так… Проста слухаюся.

Ю л і я. Так проста нічога не бывае.
М а к с. Жанчын трэба паважаць і кахаць.

Ю л і я. Ого! Высакародна як! Нібы з трыбуны!..

М а к с. Сама разумееш.

Ю л і я. Паслухай, спадар, а з якога часу  раптам мы на "ты"?

М а к с. Дзесьці вось тут пстрыкнула, і пераключылася. Самаадвольна.

Ю л і я.  Вывяржэнне…Разумею, разумею. А ты нічога… так.

М а к с. Сам ведаю.

Ю л і я (млява).  Можа, прагуляемся? У?

М а к с. Куды? Навошта?

Ю л і я. Я тут мястэчка адно ведаю… А навошта… ты ж не хлапчук, каб пытаць. Думай, пакуль твая казкі Пятровіча слухае альбо яму свае расказвае.

М а к с. Пятровіч – чалавек, адразу відаць.

Ю л і я. Для каго як.

М а к с. Я б такога пахана не супраць мець.

Ю л і я. Не дай Бог!

М а к с. Цікава.

Ю л і я. Дык ты ідзеш ці не? Чаго думаеш, асёл?

М а к с. Пад артыкул падводзіш… семейнага правасуддзя.

Ю л і я. А чым-та трэба і грэбаваць іншы раз. Дай руку! (Хапае Макса за руку). Пайшлі!
М а к с. Пардон, мадам! Нон-стоп!

Ю л і я. Спалохаўся жанчыны?

М а к с. Не святы, але няма ўмоў. Зразумей.

Ю л і я. Мы ж на пераправе. А тут усё хутка адбываецца. Ад берега да берагу… і далі… гарадскія  нашым!.. Гэта значыць – вам…

М а к с. Дай яшчэ разок  пацягнуць.

Ю л і я. На! Тольки соплі не падпалі!.. (Тыцнула Максу цыгарэту). Ці мала куды мы прайшліся… Што, нельга?

М а к с. Праўда, а чаму і нельга?.. Хто не рызыкуе, той не п'е шампанскае!.. На экскурсію, значыць, прапаноўваеш па прыстані?

Ю л і ю. Так! Па поўнай праграме!..

М а к с. Перада мною экскурсавод, бачу, вопытны…  з багатым стажам… Раней у мяне такіх экскурсаводаў не было…  (Аглядаецца па баках). Паказвай, дзе тут у вас што і як… Замкі… Мастацкія галерэі…

Ю л і я. З вялікім задавальненнем!..

М а к с. Шэдэўры даўніны… (Ад разгубленасці). А памятаеш, як на  1 траўня мы Новы год сустракалі? Так, так!..

Макс і Юлія знікаюць. З'яўляецца Ніка.

Н і к а. Макс! Ты дзе? Макс!..

Паўза.

Н і к а. Макс! Цікава. Цябе, між іншым, клічуць. Макс! (Сабе).  Я, здаецца, усё зразумела…

З'яўляецца Макс, на хаду папраўляючы адзежу.

Н і к а. Ты дзе быў?

М а к с. Як дзе? Цыгарэты адносіў…

Н і к а. У кусты?

М а к с. Дык яна, Юлія, дачка, значыць, Пятровіча, там была… Пагукаў, а яна на камяні сядзіць… у кусце…

Н і к а. Як Алёнушка перад Козлікам?

М а к с. Ага. Нясі, кажа, сюды.

Н і к а. І ты пабег?

М а к с. Ну ёй жа захацелася…

Н і к а. Чаго ёй захацелася, я ведаю.

М а к с. Курыць! Курыць ёй захацелася! А ты аб чым падумала, грэшнай справай? Ніка, ну будзь разумніцай!..

Н і к а (дала Максу аплявуху). Атрымай, разумнік!

М а к с. За што? Па якім праве?

Н і к а. А ты, можна падумаць, не ведаеш, за што і па якім праве?

М а к с. Не, не ведаю…

Н і к а. Цябе на павадку, аказваецца, трэба вадзіць. А яшчэ на Казанціп сабраўся. Там вакол якія адпачываюць –  і ведаеш, колькі іх!..

М а к с. Ведаю. Я б ім не замінаў адпачываць.

Н і к а. І ўсе бабы распранаюць вачамі мужыкоў. Чужых.

М а к с. А што трэба зрабіць, каб стаць сваім?

Н і к а. Ты непапраўны! 

М а к с. Жартую, жартую. Што, і пажартаваць нельга?

Н і к а. Марш у пакой!

М а к с. Іду, іду. Але мне заўсёды здавалася, што гэта мужыкі баб распранаюць вачамі… А атрымліваецца – наадварот… Не ведаў… Прабач-зразумей..

З'яўляецца Юлія.

Ю л і я. Ого! Як уладарна! Як жорстка! Як!..

Н і к а (перабіла).  А, ты?!

Ю л і я. Ты пастухом, выпадкова, у калгасе не працавала?

Н і к а. Як жа! Працавала. Хіба не памятаеш? Ты ж з майго статку. Я і за саскі цябе торгала, калі даіла. Як саскі? Не баляць?

Ю л і я. Магу паказаць.

Н і к а. Максу пакажы, калі ён яшчэ не паспеў…

М а к с. Я не супраць.

Н і к а. Вось, бачыш? Ён не супраць. (Выходзіць).
Ю л і я (услед).  Давай, давай, правальвай! Лахудра!

М а к с. За "лахудру" задушу!

Ю л і я. Ды хопіць табе!

М а к с. Не, ідзі папрасі прабачэння. Прашу па-добраму.

Ю л і я. Тады я лепш скажу, што ў нас з табой нешта было..

М а к с. Ты што, зусім  звар’яцела? Яна ж паверыць!

Ю л і я. Паверыць. Я  ведаю.

М а к с. У мяне ж цешча з табой равесніца.

 Ю л і я. Тым болей…. А бабам лапшу на вушы павесіць – прасцей простага.

М а к с. Ну, і што будзем рабіць?

Ю л і я. Можа, працягнем?.. Экскурсію?..

М а к с. За тую яшчэ трэба адчытацца.  Разумееш? За тую. Пайшоў складаць авансавую справаздачу. ( Выходзіць).

Юлія застаецца адна.

6.

У пакоі. Пятровіч чытае газету. Юлія сядзіць на табурэце, нудзіцца. Заходзіць Макс.

П я т р о в і ч.  Нецікавая газета. Чытаю, хутчэй усяго, па прывычцы. Хто на кім ажаніўся, у які раз. І што цікава, героямі лічаць тых, хто пяць або яшчэ больш жонак мае. Брыдка гэта ўсё!  Ды і каму якая справа, колькі ты разоў і чаго? Гэта ж асабістае жыццё. А ўжо той, хто адну жонку меў, той і зусім дурань. Круглы. З ўсіх бакоў.  Як я, атрымліваецца… Дзіўна ўсё гэта. Не больш таго.

М а к с. На беразе добра… Свежа, рыба гуляе… Плёх-плёх!..

Н і к а. І ўсяго толькі?

М а к с. Зоркі на небе…

П я т р о в і ч. А я  ўсё жыццё тут і пражыў. Не ў гэтай хібарцы – у мяне, трошкі далей, быў добры цёсавы дом. Калі на пенсію выходзіў, мне ў горадзе кватэру далі.

М а к с. Я б таксама тут жыў…

Н і к а. З кім?

М а к с. З табой, з кім жа!

Заходзіць Юлія. Адпіла з кружкі вады, распранулася, наколькі гэта было сціпла, і забралася пад коўдру.

М а к с (дзівіцца гэтаму). А… а мы? Гэта ж нам Пятровіч заслаў … Эй!

Ю л і я. Забірайся сюды, да мяне,  коцік!

Н і к а. Ну, чаго ж ты разгубіўся? Давай, давай! Скачы да яе!..

П я т р о в і ч.  Не звяртайце ўвагі.

М а к с. Цікавая, Пятровіч, была ў вас праца. (Час ад часу косіць вачыма на Юлію).

П я т р о в і ч. Але цяжкая. І ў дождж, і ў холад, і ў спякоту… як той салдат на пасту. Паром я ад бацькі атрымаў… у  спадчыну, калі можна так сказаць… О, паромшчык ён быў ад Бога!.. Яго нават на фронт не ўзялі – тут, на рацэ, ён больш патрэбны быў… Калі Дняпро фарсіравалі, колькі гэта мне было? Ды маладзешы быў, чым ты, Макс…

М а к с. Мне дваццаць…

П я т р о в і ч. Канешне! Я ў дваццаць дзевятым нарадзіўся… а Дняпро фарсіравалі ў сорак трэцім… увосень… Вось і палічыце.  Зусім хлапец. Нашы на гэты бераг хто на чым… на пароме мы з бацькам параненых  перавозілі… а вакол што робіцца, Божа мой!.. Суцэльны кашмар…  Міны ірвуцца, кулямёты трашчаць… А мы  ад берага да берагу…Бераг левы, бераг правы, як у Твардоўскага… Санітаркі прама на пароме раненых перабінтоўваюць… Я вяроўку трымаю… яна пальцы пячэ, як лязом брытвы рэжа…

Паўза.

П я т р о в і ч.  Адзін маладзенькі садацік уплаў перабіраўся…

Юлія храпе. Пятровіч тузануў за спінку ложка.

П я т р о в і ч.  Вам, можа,  не цікава ўсё гэта?

М а к с. Не-не!..

Н і к а. Распавядайце, Пятровіч.

П я т р о в і ч.  Сілы яго пакідаюць, я ж бачу… ручонку сваю цягне, каб я сваёй, значыць, падхапіў яго… як за саломінку хапаецца… Якіх-небудзь пяць сантыметраў бы… ўсяго… І так блізка быў ён, салдацік, у тыя долі хвіліны, і так далёка… Працягнуў я руку насустрач яго руцэ, вось-вось, здавалася, і схвачу … яшчэ трошкі, яшчэ трошкі, яшчэ... Ажно, не… Бедняжка…  Знікаў пад вадой, адчаіўшыся, а вочы былі так шырока расплюснуты і прасілі  мяне аб дапамозе… Я і сёння бачу тыя вочы… Блакітныя, як неба, прыгожыя… Дараваць сабе не магу…  Дакараю сябе ўсё жыццё, што не выратаваў яго тады, салдаціка… Хаця і разумею, што я б гэтага зрабіць не змог… Уцягнуў бы ён і мяне з  сабой, усяго толькі…Кілаграмаў у мяне было, як у яго клунак і аўтамат, разам узятыя… Шкада хлапца… Прыгожы быў… маладзенькі…

Юлія храпе. На гэты раз за спінку  тузануў Макс.

П я т р о в і ч. Цяпер вось кожны год пятнаццатага кастрычніка прыношу на тое месца, дзе ён патануў, вянок з жывых кветак… І не толькі для аднаго яго, салдаціка, прыношу кветкі… Для многіх Днепр стаў тады домам… Усё гэта было на маіх вачах… Яшчэ не зразумею да канца  і сёння, як я і сам жывым застаўся?..

Прабачце, цяжка гаварыць.

Не магу.

Прабачце.

Мелодыя вайны.

7.

Раніца наступнага дня. У пакой падаюць прамяні сонца.  У распахнутую фортку даплывае спеў птушак. Ніка і Макс спяць на падлозе.  Юлія чапурыцца перад люстэркам. 

Ю л і я (крутнула пальцам  каля скроні ў бок Макса). Лапух! (Выходзіць).

Макс устаў, нацягнуў штаны.

Н і к а. Не будзі мяне…

М а к с. Уставай, ты ўсё роўна ўжо не спіш.

Н і к а. Яна выйшла?

М а к с. Здаецца.

Н і к а ( сядзіць, пацягваецца). Добра як!

М а к с. Я б тут застаўся на ўсё лета.

Н і к а. У гасцях добра быць мала…

М а к с. Таксама верна.

Ніка працягвае сядзець на матрацу. Уваходзіць Незнаёмы з сумкай у руках.

Н е в я д о м ы  ( патрабавальнаа).  Дзе стары?

М а к с. Не гаварыў… Прачнуліся, а яго няма.

Н і к а. Ды ён тут і не начаваў.

Н е в я д о м ы.  Вёслы! І ключ ад лодкі! Ну, хутка!

М а к с. А дзе яны, вёслы? Я  хіба ведаю?

Н е в я д о м ы. Старога сюды! Жыва!

Макс выходзіць і вяртаецца.

М а к с (паказаў вачмі на Ніку). Калі яе кранеш… спадзяюся, зразумеў?

Незнаёмы паказаў пісталет.

М а к с. Цяпер, здаецца, я ўсё зразумеў… (Выходзіць).

Незнаёмы, не звяртаючы ўвагі на Ніку, разглядвае жыллё. Ніка тым часам апранулася.

Н і к а. А навошта вам вёслы?

Н е в я д о м ы. Калі б былі  не патрэбны, я б не пытаў. Сядзі тут і не высоўвайся. Двойчы не паўтараю.

Н і к а. Там пагранічнікі…

Н е в я д о м ы. Яны заўсёды і ўсюды вакол мяне… Ну і што?  Пагранічнікі – таксама людзі…

Н і к а. І нам на той бераг трэба.

Н е в я д о м ы.  Каму гэта вам?

Н і к а. Мне і Максу.

Н е в я д о м ы.  Адну магу ўзяць. Без Макса. Сыйдзеш за нявесту.

Н і к а. Я ўжо замужам.

Н е в я д о м ы.  Я ў цябе дакументаў не пытаю…

 Н і к а. Як? А учора ў мяне пыталі…

Н е в я д о м ы.  То ўчора. І ў цябе.(Нервова). Ну дзе яны там, шалапаі? (Выглядвае з акна). А навошта вам на той бераг?

Н і к а. Разумееце…

Н е в я д о м ы. Гавары карацей.

Н і к а. Мы едзем на Казанціп.

Н е в я д о м ы.  Я там быў… Пару год назад…

Н і к а. Тады не сустракаліся… Я пазней…

Н е в я д о м ы.  Затое сустрэліся зараз… Дзе ж яны?!.. Колькі можна хадзіць?!..

Н і к а. Дык возьмеце нас або не?

Н е в я д о м ы.  Я ж сказаў: адну цябе магу.

Н і к а. А Макс што будзе рабіць?

Н е в я д о м ы. Гэта вашы праблемы.

Н і к а. Я параюся з ім. Добра?

Н е в я д о м ы. Я ж сказаў: гэта вашы праблемы. 

Н і к а. Вашы, нашы… А казанціп, адчуваю, ужо каюк…

Н е в я д о м ы. Вы хто старому?

Н і к а. Ніхто. Першы раз сустрэліся.

Н е в я д о м ы. Выпіць у яго што-небудзь знойдзецца?

Н і к а. Абяцаў майму наліць…

Н е в я д о м ы (шукае гарэлку). Твой – не арол.

Н і к а. Адкуль ведаеш?

Н е в я д о м ы. А то не відаць!.. Не, не арол. Ён, можа, зусім ужо драпака даў, як думаеш?

Н і к а. Знойдзе і прывядзе Пятровіча, не бойся.

Н е в я д о м ы.  А я і не баюся. Тым больш, з табой.

Н і к а. Калі, думаеш, з пісталем, то я струхнула?

Н е в я д о м ы. Ты мне пачынаеш падабацца.

Н і к а. Гэта яшчэ ні аб чым не гаворыць.

Н е в я д о м ы (знайшоў бутэльку, налівае ў кубак, куляе гарэлку). Добра пайшла… Дык на чым гэта мы спыніліся?

Н і к а. На пісталеце…

Н е в я д о м ы  (разламаў пісталет і выкінуў у вядро са смеццем). Пугач. Для такіх, як твой Макс. Але – не для цябе, заўважу. Хвалю і цаню. Ну, дык што? Махнем разам?

Н і к а. Куды?

Н е в я д о м ы.  А куды вочы глядзяць, а?

Н і а а. Чые? Твае або мае?

Н е в я д о м ы. Нашы! Нашы!..Туды, дзе воля…

Н і к а. Тады на казанціп трэба…

Н е в я д о м ы. Абыдземся і без яго. (Трасянуў сумкай).  Называй любы курорт. Кіпр. Майямі. Турцыя – гэта хто сказаў ці мне пачулася? Пра што думаеш, прыгажуня?

Н і к а. Пра многае…

Н е в я д о м ы. А твайго са стрым не відаць. Ён куды за ім пайшоў? У які стэп?

Н і к а. А, можа, і праўда, узяць ды і махнуць з табой?

Н е в я д о м ы. Дык у чым справа? Рызыкуй!

Н і к а. Трэба б… Але Пятровіч што падумае?

Н е в я д о м ы. Хто-хто? Пятровіч? Старыкашка гэты?..

Н і к а. Ты ж яго не ведаеш.

Н е в я д о м ы. Не муж што падумае, а Пятровіч. Цікава. (Выпіў яшчэ).

Н і к а. Закусваць трэба.

Н е в я д о м ы. Фу, здаецца, трохі супакоіўся. Думай. Побач са мной вакансія… Ідуць, здаецца? Маглі б і затрымацца. Калі што, скачы да мяне ў лодку.

Н і к а. Там – пагранічнікі…

Н е в я д о м ы. І тут пагранічнікі… Ну і што? Але ходзім жа мы, куды захочам!.. Скачы ў лодку… Маю жонку звялі, а чаму я не магу?..

Н і к а. Вось ты аб чым! Помсціш, значыць?

Н е з н а ё м ы. Як хочаш, так  і разумей.

З'яўляюцца Пятровіч і Макс.

П я т р о в і ч. Хто мяне?

Н е в я д о м ы. Я.

П я т р о в і ч.  Чым магу служыць?

Н е в я д о м ы. Вёслы дзе? І ключ?

П я т р о в і ч.  Вёслаў не шкада – лодкі шкада.

Н е в я д о м ы. І вяроўка трэба.

П я т р о в і ч.  Замятуць і цябе, і лодку.

Н е в я д о м ы. Ёсць вяроўка?

П я т р о в і ч.  Якая?

Н е в я д о м ы. На шырыню рэчкі.

П я т р о в і ч.  Знайду. Але яна тоўстая… цяжкая…

Н е в я д о м ы. Нічога. Добра будзе. Прывязвай да лодкі, і як толькі я ступлю на бераг, цягніце лодку назад… Яны вось хай дапамогуць… Разумею, як жа: старому лодка патрэбна… Я не варвар які. Сам на гэтай зямлі  вырас.

Н і к а. Пятровіч…

П я т р о в і ч.  Што, дарагая?

Н і к а. Не… Не… Нічога… Я раздумала… здаецца… Не-не! Аб чым гэта я, дурніца!.. Не-не!..

Н е в я д о м ы  (да Нікі). А дарэмна! (Змерыў поглядам Макса, нацягнуў яму на вочы бейсболку). Чаму стаім?

М а к с. А нам нікуды і не трэба.

Н е в я д о м ы. Гэта хто штосьці сказаў ці  мне пачулася?

М а к с. Я сказаў.

П я т р о в і ч.  І табе, малады чалавек, раю падумаць.

Н е в я д о м ы. У мяне быў час гэта зрабіць. Цэлых тры гады. Так што, баця, не гані парашу.

П я т р о в і ч.   Добры, мне бачыцца, ты чалавек.

Н е в я д о м ы. Быў…

П я т р о в і ч.  І ёсць. Па табе ж відаць. Не падобны ты на таго, за каго сябе выдаеш. Не, не падобны.

Н е в я д о м ы.. А на каго ж я тады падобны, а? На анёла?

П я т р о в і ч. Іншы б на тваім месцы пра вяроўку  б і не заікнуўся… Перабраўся б, калі пашанцуе, і плыві лодка куды хочаш… на ўсе чатыры стораны… А ты вось мяне пашкадаваў. А ты падумаў аб старым чалавеку… Пра мяне падумаў…

Н е в я д о м ы. Я не думаў аб гэтым – так атрымалася… Само…

П я т р о в і ч. Не рабі глупстваў.

Н е в я д о м ы.. Ты што?! Хочаш сказаць, каб я ўсё, што ў гэтай сумцы, аднёс і здаў?

П я т р о в і ч.  Аднясі і здай.

Н е в я д о м ы. Каму? Тым, якія нас асабняками абклалі, катэджамі, як ваўка чырвонымі сцяжкамі? Ды ў іх і так з роту ўсё валіцца!.. Але гэта ж маё, маё!.. Сумленна заробленае!.. Няўжо вы мяне зразумееце? Ды ніколі! (Вытрымаўшы паўзу).  У мяне свой бізнес быў… Мяне ж задушылі праверкамі, данялі рознымі прыдзіркамі!.. Вы не паверыце, калі скажу…

П я т р о в і ч.  Гавары.

Н е в я д о м ы.  Я прыкупіў пяць сотак зямлі,  каб прадпрыемства расшырыць. Палын рос.  А на мяне завялі крымінальную справу.

П я т р о в і ч.  Не можа быць!

Н е в я д о м ы.. Мздоімцаў багата –  вось у чым нашая бяда. Разваліцца краіна, калі мы іх не пераможам, калі іх не выкарчуем!..

П я т р о в і ч. Ну дык а куды ты зараз бяжыш, на злом галавы?

Н е в я д о м ы (выпіў). І сам не ведаю. Ды жыць няма дзе! Пакуль я сядзеў, жонка ўсё распрадала і замуж выйшла. З'ехала кудысьці. А ў сумцы– тое, што паспеў схаваць. Гэта не крадзенае… Гэта маёй дурной галавой заробленае…

Ніка ўзяла пугач у вядры, і Макс павесялеў, разглядвае пугач, забаўляецца з ім, як дзіця.

П я т р о в і ч.  Навошта з сабой носіш грошы… ці што там у цябе?

Н е в я д о м ы. Не камяні ж. Грошы, вядома. На судзе не аддаў... Паспеў схаваць…Можа, за мною і зараз палююць? Пакладзі на кніжку – арыштуюць… усё… да капейкі… А як жыць?

Н і к а. Як цябе зваць?

Н е в я д о м ы. Максім.

М а к с. Таксама Макс, а! (Паціснуў руку Максіму). Будзем знаёмы.

П я т р о в і ч.  Паслухай мяне… Сядзь.

Н е в я д о м ы. Дзякуй. Я ўжо сядзеў…

 П я т р о в і ч.  Супакойся. Падумай, як табе жыць далей. Не мітусіся. І не пі больш.

Н е в я д о м ы. Вып'ю – лягчэй… жыццё прыгажэйшым здаецца…

Н і к а. А Максім лепш, між іншым, гучыць, чым Макс…

П я т р о в і ч.  Зараз юшку згатуем… А паплывеш, і грошай пазбавішся, і волі…

Н е в я д о м ы. З грашыма?!

П я т р о в і ч.  Не ўсё грошы вырашаюць… У цябе ж яны і раней былі, грошы… А, кажаш, сеў на тры гады…

Н е в я д о м ы. Тады я дурны быў, не тое, што цяпер.

Н і к а. Заставайся з намі, Максім.

М а к с. Ды што вы да чалавека прысталі? Што яму рабіць тут з такімі грашыма?

Н і к а. Пятровіч, раскажыце вось яму, Максіму, пра таго салдаціка… 

П я т р о в і ч.  Не магу. Цяжка мне ўспамінаць. Калі ты, Ніка, запомніла, раскажы яму сама… А я  на беразе рэчкі пабуду…. 

М а к с. Я запомніў… Я раскажу, Пятровіч… 

Пятровіч выходзіць. 
Зацямненне.

Тэма вайны. Кулямётныя чэргі. Гул самолётаў. Ляск танкаў. Стогны. Крыкі.

Калі набярэцца святло, мы бачым Ніку, якая прыціснулася да Максіма. Яна адразу ж адхінулася ад яго, як толькі сустрэнецца поглядам з Максам…

Н е в я д о м ы. Мне пара. (Максу). Вёслы  дзе?

М а к с. Выйдзеш – убачыш. І ключ там. І вяроўка.

Н і к а. Усё ж бяжыш?

Н е в я д о м ы. Бягу. Ад самога сябе. (Максу). Пакліч дзеда.

Макс выходзіць.

Н е в я д о м ы. Я цябе не магу ўзяць. Ты мне падабаешся. Дай адрас.

Н і к а. Навошта?

Н е в я д о м ы.. Я напішу… Або пазваню…

Н і к а. А чаму ўзяць не можаш з сабой?

Н е в я д о м ы. Рызыка, і на самой
 справе, вялікая. Стары мае рацыю. Я не магу табой рызыкаваць. Можна, я цябе абдыму?

Ніка паціснула плячыма: як табе заўгодна. Невядомы абдымае Ніку.

Н і к а. У цябе дужыя рукі. Мяне так раней ніхто не абдымаў.

Н е в я д о м ы. Я цябе знайду. Абавязкова.

Н і к а. Дык не сыходзь.

Н е в я д о м ы. Не магу сядзець на месцы. Тым больш, я ўжо амаль у мэты… Пад Чарнігавам Маша павінна быць… у бабулі…   Не думаю, што яна з маці і айчымам з'ехала… Маша – мая боль… маё спадзяванне і вера ў заўтрашні дзень.

Н і к а. Не пішы і не тэлефануй, Максім. 

Н е в я д о м ы. Чаму?

Н і к а. Так трэба. Я перадумала.  Так мне і табе будзе лепш… Выпусці мяне з абдымкаў… Ты чуеш, Максім?

Н е в я д о м ы. Рукі не слухаюцца…

Н і к а. Яны зараз прыйдуць…

Н е в я д о м ы. Хай… Хай і прыйдуць…

З'яўляецца Макс, моўчкі наглядае за тым, што  адбываецца.

М а к с. Пераплывай. А Пятровіча няма.
Н е в я д о м ы (паклаў на стол пачак грошай). Няхай Пятровіч новую лодку  набудзе. Спадзяюся, я яго не пакрыўдзіў.  Маторку. А я паплыву… Сяду ў лодку – і паплыву… Па цячэнню… Без вёслаў… Куды прыб'е, туды і добра… (Рашуча выходзіць).

М а к с.  Чаго гэта ён да цябе так, а? Абдымае, як сваю? Ты чаму маўчыш, Ніка?

Н і к а. Не ведаю.

М а к с. Чаго не ведаеш?

Н і к а. Не ведаю, чаму маўчу…

М а к с. Не прыкідвайся ціхай авечкай. Ён што, цябе цалаваў?

Н і к а. Не. Дзіўна… А я б, мусіць, і не супраціўлялася?.. Хм, смешна нават…

М а к с. Ты што такое гаворыш? Адумайся! (Трасе Ніку). Ачніся! Што з табой, Ніка?! 

Н і к а. Я і самая не ведаю, Макс…

М а к с. Ніка-а-а?!..

Макс схапіў пачатую бутэльку, п'е з горла… Ніка не супраць. Ёй, здаецца, усё роўна, што адбываецца вакол…

М а к с. Я п’яны, Ніка. Ці мне здалося? Чаму ты мяне не кахаеш? Так, правільна… я цябе кахаю, і моцна, а табе, аказваецца, гэтага мала, так? Ты, мусіць, з тых баб, якія паважаюць  мужыкоў, якія іх лупяць, а? Дубасяць якія іх, правільна? Не трацячы часу – атрымлівай, так? Не пярэчу, я не з такіх, не! Бог заступіўся, вырваў меч з маіх рук!.. Карны!.. Эх, Ніка, Ніка!.. Хаця быў у цябе мент паганы… Але наручнікі і лупка – гэта не адно і тое ж!..  Не той кайф!.. Я разумею!.. Я ўсё разумею!.. Думаеш, мне не сорамна было слухаць Пятровіча?.. Яшчэ як!.. А я адкасіў ад войска... А салдацік той пайшоў на дно ракі… Хаця чаму я адкасіў? Я не адкасіў у прамым сэнсе… Я мог бы і служыць, калі б дужа захацеў… У мяне папыталі: ці жадаеш ты служыць? А я: а ёсць магчымасць не служыць? Яны: ёсць… па хваробе. Давайце, гавару, адкос!.. Маці на дах дому ледзь не заскокнула ад радасці – яна больш усяго баялася, што мяне забяруць… З тваім характарам, гаворыць, вечна будзеш падлогу мыць і старыкам падэшвы лізаць… Яна права, як думаеш, Ніка? Матухна мая мае рацыю? (Пацягнуўся за бутэлькай). А ты прыгожая. Яшчэ стала прыгажэйшай, чым была… А што, у бутэльца пуста? Голы васар?.. Нічога сабе Максім прыклаўся!.. Выжлукціў!.. Да кроплі!..  Гад!..(Заваліўся на ложак).
Ніка  прыкрыла Макса коўдрай.

8.

У пакоі. Макс сядзіць на ложку. Ніка гатуе абед.

М а к с. Абяцаў Пятровіч да вечара прыехаць, а ўжо раніца… Заплачу, сказаў, квартплату, і адразу на прыстань…

Н і к а. Можа, здарылася што?

М а к с. А што магло б быць?

Н і к а. Нітрагліцарын ён з сабой узяў. Я сама бачыла.

М а к с. Загуляць не можа…

Н і к а. Ён жа не ты.

М а к с. Ніка! Ну, годзе!

Н і к а.  А без Пятровіча ўжо і сумна неяк...

Макс  затрымаў Ніку, якая несла каструльку з супам, і не даўшы той паставіць яе на стол, пачаў лашчыць Ніку…

Н і к а. Макс! Адстань!

М а к с. Не адстану!

Н і к а. Суп жа пральеш! Ён гарачы! Ну, Макс!

М а к с (перахапіў у Нікі каструльку, паставіў на стол, а Ніку падхапіў на рукі і паклаў у ложак). Усё, прыехалі! Канчатковы прыпынак! Тут твой Казанціп!..

Н і к а. Дзверы хаця зачыні, дзівак!

М а к с. Няма калі! Я цябе вельмі кахаю, Ніка!

Н і к а. І я цябе, Макс!.. 

9.

На беразе ракі Пятровіч, Ніка і Макс .

П я т р о в і ч. …Таму і затрымаўся, што з ваенкамата прыйшло запрашэнне… ў мяне на пошце абанентная скрынка… А будзь тая, што ў пад’ездзе, атрымаў бы я медаль да юбілею вызвалення Рэспублікі… Дзятва патрашыць скрыні ў пад’ездзе… І ніхто ім па руках не дасці… Удала я падгадаў: як раз на наступны дзень трэба было з'явіцца ў ваенкамат… Як адчуваў…

Н і к а. А вы прымацуйце ўзгнагароду на пінжак, Пятровіч. Вам да твару будзе медаль.

П я т р о в і ч.  Потым як-небудзь. Паспею…
М а к с. Але ж мы  не ўбачым.

П я т р о в і ч.  Добра, угаварылі. 

Н і к а. Давайце я вам прымацую. (Прымацоўвае медаль на пінжак  Пятровічу). Зусім іншая справа. Прыгажун вы наш!

М а к с. Не пазнаць!

Н і к а. Вам да твару медаль, Пятровіч!...
М а к с. Вельмі пасуе!..

Тэма вайны. Кулямётныя  чэргі. Гул самалётаў. Ляск танкаў. Стогны. Крыкі.

П я т р о в і ч.  Як там Максім? Куды прыбіла яго, да якому берагу?.. 

Н і к а. Дарэмна я адрас не дала яму…

М а к с. Ніка, зноў?!

Н і к а. Што, Ніка? А табе не цікава, як складзецца яго лёс? Чалавек жа!..

Макс не адказаў. Ён ударыў кулаком па сцяне, затрымаў погляд на ім.

П я т р о в і ч.  Такія вось справы. Новую лодку я набуду – старую шкада. Я да ўсяго прывыкаю. Да гэтай прыстані вось прырос, прыкіпеў… Яе ўжо, па вялікаму рахунку, і няма, прыстані, а я не магу без яе… Да зямлі, што амываецца  хвалямі ракі, прывык… Яна мая зямля… Тут прайшло ўсё маё жыццё… Кусты вось гэтыя… Ракіты… Паветра рачное…  Усё – маё!.. А ведаеце што, рабяткі?

Н і к а. Так, Пятровіч.

М а к с. У мяне галава расколваецца, калі б вы ведалі як!.. На дзве палавінкі!..

П я т р о в і ч. Калі ты ўжо мужчына – перахварэеш, а калі яшчэ не – перамаешся…

М а к с. Як гэта? Не зразумеў.

П я т р о в і ч.  Лепш пі што-небудзь праз соску. І то ў меру.

М а к с. Пятровіч, годзе. Мяне  ўжо Ніка чысціла. Не перанясу. Я ўсё зразумеў. Каюся! 

П я т р о в і ч.  Кахае, значыць,  клапоціцца аб вашай будучыні.

М а к с. Ды і не можа ж кацялок балець тыдзень пасля таго, як дарваўся?..

 П я т р о в і ч.  А ад галавы прымі  цытрамон.

М а к с. Ды добра і так, абыдуся!

Н і к а. Вы нешта хацелі сказаць, Пятровіч? 

П я т р о в і ч (узяў у кішэні пачак грошай). Грошы вось у мяне ў руцэ. Той пачак, які Максім пакінуў на лодку. Падумаў, падумаў я і вырашыў: а навошта мне лодка? Хаця і з маторам?  Адплаваў я сваё. Вазьміце. Вы маладыя, вам спатрэбяцца…
М а к с. Не, я не вазьму… А ты, Ніка?

Н і к а. Я б узяла, ды толькі крышачку… І ў доўг. Навошта крывіць душой?

М а к с. Праўда, у доўг!

П я т р о в і ч.  Сілай прымушаць не магу. Ваша воля. (Працягнуў пачак Ніке). Адлічы, колькі вам трэба.

Н і к а (узяўшы некалькі паперак). Дзякуй. Нам хопіць.

М а к с. Удала атрымалася! І на бензін будзе, і на хабар даішнікам!..

П я т р о в і ч.  Пажылі б яшчэ ў мяне, а? Вы мне як родныя сталі, яй-богу.

Н і к а. Дзякуй вам за ўсё, Пятровіч!

М а к с. Дзякуй, што вы ёсць.

Н і к а. Жывіце доўга!

П я т р о в і ч.  Дзякуй, родныя мае. Дзякуй.

М а к с. А ў наступным годзе мы ўтрох прыедзем, Пятровіч! (Абняў Ніку, пагладзіў яе жывот). 

Н і к а. Абавязкова!..

П я т р о в і ч.  Тады дажывём да наступнага года!.. Так і быць!..

Развітваюцца. Ніка і Макс знікаюць. Пятровіч  застаецца адзін. Дзесьці  побач з шумам пранеслася маторная лодка. Пятровіч паклаў пад язык таблетку…
Падняў на нас позірк.  Позірк  добрага, светлага чалавека.

Канец.

